
Nandikeshaproktam Shivarchanarahasyakathanam

நந்தி³கேஶப்ரோக்தம் ஶிவார்சநரஹஸ்யகத²நம்

யே யே நரா: பரமஶாம்ப⁴வபாத³பத்³மஸேவாரதா: கலியுகே³ऽபி விஶுத்³த⁴சித்தா: ।
தே தாவதா³த³ரவராதி³பி⁴ரந்வஹம் வ: பூஜ்யா ப⁴வந்தி ததி³த³ம் பரமம் ரஹஸ்யம் ॥
1॥
ஶ்ரீநீலகண்ட² மத³நாந்தக சந்த்³ரமௌலே ஶ்ரீபா⁴லலோசந யமாந்தக விஶ்வமூர்தே ।
பாஹீதி யே ஸக்ரு’த³பி ப்ரவத³ந்தி தே வ: பூஜ்யா ப⁴வந்தி ததி³த³ம் பரமம் ரஹஸ்யம்
॥ 2॥
உத்பத்திபாலநவிநாஶநஹேதுபூ⁴த பூ⁴தேஶ பூ⁴தநிவஹார்சிதபாத³பத்³ம ।
பாஹீதி யே ஸக்ரு’த³பி ப்ரவத³ந்தி தே வ: பூஜ்யா ப⁴வந்தி ததி³த³ம் பரமம் ரஹஸ்யம்
॥ 3॥
கல்யாண புண்யகு³ணஸாக³ர மேருதீ⁴ர ரத்நஸ்பு²ரத்³வரஶராஸநகோடிஹஸ்த ।
பாஹீதி யே ஸக்ரு’த³பி ப்ரவத³ந்தி தே வ: பூஜ்யா ப⁴வந்தி ததி³த³ம் பரமம் ரஹஸ்யம்
॥ 4॥
கௌ³ரீகுசோருகி³ரிஶேக²ரசாருஹார காஶ்மீரஸாரரஸரஞ்ஜிதபாத³பத்³ம ।
பாஹீதி யே ஸக்ரு’த³பி ப்ரவத³ந்தி தே வ: பூஜ்யா ப⁴வந்தி ததி³த³ம் பரமம் ரஹஸ்யம்
॥ 5॥
ஆபாது³கப்ரணததே³வகிரீடகோடிரத்நப்ரபா⁴பரிவ்ரு’தாங்க்⁴ரிஸரோஜராஜ ।
பாஹீதி யே ஸக்ரு’த³பி ப்ரவத³ந்தி தே வ: பூஜ்யா ப⁴வந்தி ததி³த³ம் பரமம் ரஹஸ்யம்
॥ 6॥
ஸம்ஸாரஸாக³ர நிவாரக காலகால லீலாவிஶேஷபரிகல்பிதகல்பஜாத ।
பாஹீதி யே ஸக்ரு’த³பி ப்ரவத³ந்தி தே வ: பூஜ்யா ப⁴வந்தி ததி³த³ம் பரமம் ரஹஸ்யம்
॥ 7॥
மந்நாத²ஸுந்த³ரதராதிமநோஹராத்³ரிகந்யாஸநாத² வித்⁴ரு’தோடு³க³ணாதி⁴நாத² ।
பாஹீதி யே ஸக்ரு’த³பி ப்ரவத³ந்தி தே வ: பூஜ்யா ப⁴வந்தி ததி³த³ம் பரமம் ரஹஸ்யம்
॥ 8॥

ரத்நாங்க³தா³ங்க³மணிகங்கணகிங்கிணீக கௌ³ரீமநோஹர ஸுநூபுரபா⁴ஸுராங்க்⁴ரே
।
பாஹீதி யே ஸக்ரு’த³பி ப்ரவத³ந்தி தே வ: பூஜ்யா ப⁴வந்தி ததி³த³ம் பரமம் ரஹஸ்யம்
॥ 9॥
மந்தா³ரகுந்த³மகரந்த³ரஸாபி⁴ஷிக்தபாதா³ரவிந்த³ பரமாத³ரஹாரவீர ।
பாஹீதி யே ஸக்ரு’த³பி ப்ரவத³ந்தி தே வ: பூஜ்யா ப⁴வந்தி ததி³த³ம் பரமம் ரஹஸ்யம்
॥ 10॥
கர்பூரகௌ³ர ஹர ஸுந்த³ரதாரதார தாராமநோஹரவிஹார விஹாரஹார ।
(ஶூரமநோஹரவிஹார)
பாஹீதி யே ஸக்ரு’த³பி ப்ரவத³ந்தி தே வ: பூஜ்யா ப⁴வந்தி ததி³த³ம் பரமம் ரஹஸ்யம்
॥ 11॥
மாமீஶ மாமகதி⁴யா பரிபாலயாஶு க்லேஶாபஹாரசதுர ப்ரவரப்ரவீர ।
பாஹீதி யே ஸக்ரு’த³பி ப்ரவத³ந்தி தே வ: பூஜ்யா ப⁴வந்தி ததி³த³ம் பரமம் ரஹஸ்யம்
॥ 12॥
ஸர்வாமரேஶ்வரமக²ர்வஸுராரிக³ர்வநிர்வாபணப்ரவண காருணிகப்ரவீண ।
(ஸர்வாமரேஶ்வரவராதிஸுராரிக³ர்வ)

பாஹீதி யே ஸக்ரு’த³பி ப்ரவத³ந்தி தே வ: பூஜ்யா ப⁴வந்தி ததி³த³ம் பரமம் ரஹஸ்யம்
॥ 13॥
ஶ்ரீமந்மஹேஶ கருணாதருணாம்பு³ராஶே கௌ³ரீமுகா²ம்பு³ஜஸஹஸ்ரகராऽऽத³ரேண ।
பாஹீதி யே ஸக்ரு’த³பி ப்ரவத³ந்தி தே வ: பூஜ்யா ப⁴வந்தி ததி³த³ம் பரமம் ரஹஸ்யம்
॥ 14॥
ம்ரு’த்யுஞ்ஜயாவ்யய பிநாககராமராரிவீராந்த⁴காஸுரநிவாரணகாரணாஶு ।
பாஹீதி யே ஸக்ரு’த³பி ப்ரவத³ந்தி தே வ: பூஜ்யா ப⁴வந்தி ததி³த³ம் பரமம் ரஹஸ்யம்
॥ 15॥
ஶ்ரீகாலகூடவிஷதோ³ஷவிதூ³ஷகாஶாபாஶப்ரணாஶநவிதா⁴நவிநோத³மோத³ ।
பாஹீதி யே ஸக்ரு’த³பி ப்ரவத³ந்தி தே வ: பூஜ்யா ப⁴வந்தி ததி³த³ம் பரமம் ரஹஸ்யம்
॥ 16॥
ஸௌவர்ணவர்ண ஸஹிரண்ய ஹிரண்யபா³ஹோ ஶம்போ⁴ ஹிரண்யத³ ஹிரண்யபதே
ஸ்மராரே ।

பாஹீதி யே ஸக்ரு’த³பி ப்ரவத³ந்தி தே வ: பூஜ்யா ப⁴வந்தி ததி³த³ம் பரமம் ரஹஸ்யம்
॥ 17॥
அந்யஸ்தவாஸ்தி ஶிவ ஶங்கர பாலநீயோ மத்தோऽதி⁴க: கலுஷநாஶகராதிதீ⁴ர ।
பாஹீதி யே ஸக்ரு’த³பி ப்ரவத³ந்தி தே வ: பூஜ்யா ப⁴வந்தி ததி³த³ம் பரமம் ரஹஸ்யம்
॥ 18॥
கோ⁴ராபராக⁴நிதி⁴ஶோஷக காமஶத்ரோ சித்ரத்ரிநேத்ர கருணாரஸபாத்ரபூ⁴த ।
பாஹீதி யே ஸக்ரு’த³பி ப்ரவத³ந்தி தே வ: பூஜ்யா ப⁴வந்தி ததி³த³ம் பரமம் ரஹஸ்யம்
॥ 19॥
ப⁴ஸ்மாவகு³ண்ட²நவிநஷ்டமஹாக⁴கோடி ருத்³ராக்ஷகர்ணபரவர்ணமவர்ண்யவர்ண ।
பாஹீதி யே ஸக்ரு’த³பி ப்ரவத³ந்தி தே வ: பூஜ்யா ப⁴வந்தி ததி³த³ம் பரமம் ரஹஸ்யம்
॥ 20॥
ஶ்ரீபி³ல்வமூலஶிவலிங்க³ஸமர்சநேந நிர்தூ⁴தபாதககுலாசலமீஶஶீலம் ।
பாஹீதி யே ஸக்ரு’த³பி ப்ரவத³ந்தி தே வ: பூஜ்யா ப⁴வந்தி ததி³த³ம் பரமம் ரஹஸ்யம்
॥ 21॥
தா³ராவிஹாரபரிஹாரரஸாத³ரம் மாம் தீ⁴ரம் து³ரோத³ரவிசாரவிவர்ஜிதம் ச ।
பாஹீதி யே ஸக்ரு’த³பி ப்ரவத³ந்தி தே வ: பூஜ்யா ப⁴வந்தி ததி³த³ம் பரமம் ரஹஸ்யம்
॥ 22॥
ஶம்போ⁴ த்வத³ங்க்⁴ரிகமலம் கலயாமி காலே காலேऽநுவேலமதிவேலமதோऽநுவேலம்
।
பாஹீதி யே ஸக்ரு’த³பி ப்ரவத³ந்தி தே வ: பூஜ்யா ப⁴வந்தி ததி³த³ம் பரமம் ரஹஸ்யம்
॥ 23॥
நித்யம் மஹேஶசரணஸ்மரணப்ரவீணம் ப்ரக்ஷீணபாபகரணம் கருணார்ணவேஶ ।
பாஹீதி யே ஸக்ரு’த³பி ப்ரவத³ந்தி தே வ: பூஜ்யா ப⁴வந்தி ததி³த³ம் பரமம் ரஹஸ்யம்
॥ 24॥
ய: கஶ்சித³ந்தகரிபுஸ்மரணப்ரவீண: ப்ராணப்ரயாணஸமயேऽபி ஸ ஏவ வந்த்³ய: ।
பூஜ்ய:ஸ ஏவ ஸகலாக⁴விநாஶஹேது: தத்பாத³பத்³மப⁴ஜநம் நிதி⁴ரேவ கோऽபி ॥ 25॥
ஶ்ரீகாலகால கருணாகர தீ³நப³ந்தோ⁴ ப⁴க்தப்ரபூ⁴தகருணாரஸஸாரஸிந்தோ⁴ ।
மாம் தீ³நமப்யநுதி³நம் பரிபாலயேதி யே ஸம்வத³ந்தி ஸக்ரு’தே³வ ஹி தே நமஸ்யா:
॥ 26॥

ப்ரக்ஷீணபாதககுலம் ப⁴ஸிதத்ரிபுண்ட்³ர ருத்³ராக்ஷபூ⁴ஷணமதூ³ஷணமந்த⁴காரே ।
பாஹீதி யே ப்ரதிதி³நம் ப்ரவத³ந்த்யமந்த³ம் தம் வந்த³நீயமஸக்ரு’த் ப்ரவதா³மி
தே³வா:॥ 27॥
ஸ்வாமிந்நஶாம்ப⁴வகதா²ர்ணவபா³ட³ப³ம் மாம் ஶைவாபகாரதருஸாரகுடா²ரபூ⁴தம் ।
லிங்கா³ர்சநவ்ரதவிதூ³ஷகஶைலவஜ்ரம் பாஹீதி யோ வத³தி தம் ப்ரணமந்தி தே³வா:
॥ 28॥
பாபாம்பு³ராஶிபரிஹாரகரப்ரவீரம் ஹாரம் ஹரார்சநபரம் க³தது³ர்விகாரம் ।
தீ⁴ரா: பரம் ஸததமாத³ரதோ நமந்தி ஸந்த: க்ரு’தாந்தபரிதாபநிவாரணாய ॥ 29॥
யே ஶூலபாணிசரணஸ்மரணப்ரவீணா: தே தாவத³ந்தகப⁴யப்ரலயப்ரவ்ரு’த்தா: ।
புண்யார்ணவா:பரமகாருணிகோத்தமாஶ்ச தத்பாத³பத்³மப⁴ஜநே க்வ ப⁴யம் ப⁴வாப்³தே:⁴
॥ 30॥
யே காஶிகாபுரபதே த்ரிபுராந்தகாரே விஶ்வேஶ்வர த்ரித³ஶவந்த்³யபதா³ரவிந்த³ ।
மாம் ரக்ஷ ரக்ஷ விஷமேக்ஷண வீக்ஷணேந ப்ரக்ஷீணபாபமிதி வேத³விதோ³வத³ந்தி ॥
31॥
ஸாநந்த³மிந்து³ஶகலாப⁴ரண ப்ரணாமஶ்ரேணீம் க்³ரு’ஹாண கருணோருதரங்கி³ணீ தே ।
மய்யந்வஹம் ப்ரஸரது ப்ரணதார்திநாஶம் ஸம்பாத³யத்விதி வத³ந்தி த ஏவ மாந்யா:॥
32॥
ஆநந்த³கந்த³ மத³நத்³ருமவீதிஹோத்ர பாஹி த்ரிநேத்ர ஸுசரித்ர பவித்ரகா³த்ர ।
ஶ்ரீவிஶ்வநாத² கருணாரஸபாத்ரமாத்ரமித்யுத்தமோத்தமதமா: ப்ரவத³ந்தி ஶைவா: ॥
33॥
து³ஷ்டாக⁴கோடிக⁴டிதாநபி காலகூடகூடோபமாநபி மஹேஶ்வர பாஹி தீ³நாந் ।
தீ³நார்திப⁴ஞ்ஜநமஹாவ்ரததீ³க்ஷிதாஸ்மாந் பாஹீதி வேத³வசநாநி வத³ந்தி மாந்யா:
॥ 34॥
லிங்கா³ர்சநவ்ரதபராத் ந பரோऽஸ்தி கோऽபி லோகே ப்ரபூ⁴தபரமாத்³பு⁴தபுண்யராஶி: ।
லிங்கா³ர்சநவ்ரதபரோ ப⁴வதீதி வேதா:³ தாவத்³வத³ந்தி ப³ஹவோ ப³ஹுதா⁴
பு³தா⁴நாம் ॥ 35॥
॥ இதி ஶிவரஹஸ்யாந்தர்க³தே நந்தி³கேஶப்ரோக்தம் ஶிவார்சநரஹஸ்யகத²நம்
ஸம்பூர்ணம் ॥

நந்தி³கேஶப்ரோக்தம் ஶிவார்சநரஹஸ்யகத²நம்

- ॥ ஶ்ரீஶிவரஹஸ்யம் । ஹராக்²ய: த்ரு’தீயாம்ஶ: । பூர்வார்த⁴ம் । அத்⁴யாய: 42। 21-

55॥

- .. shrIshivarahasyam . harAkhyaH tRRitIyAMshaH . pUrvArdham . adhyAyaH 42. 21-

55..

